
ТАЙЛБАРИ  БЭШЭГ
       ТYрэлхи хэлэ Yзэлгэ хадаа оршон тойронхи ажабайдалые ойлгоходонь, мYн ород хэлэ болон бэшэшье предмедуудые Yзэхэ хэрэгтэнь ехэ туhа хYргэдэг. Гадна hурагшадые болбосоруулха, хYмYYжYлхэ хэрэгтэ туhалха арга боломжотой. Ушар тиимэhээ тYрэлхи хэлэнэй YYргые саашань улам дээшэлYYлхэ, энэ предмедэй заалгые, хэшээл бYхэнэй Yрэ дYнгые hайжаруулха шухала. 
      Буряад  хэлэнэй, тэрэниие шэнжэлдэг эрдэм ухаанай хYгжэлтые хараадаа абан, Россин эрдэм hуралсалай тYсэбые баримталан, мYнөө Yедэ хэрэглэгдэдэг программын Yндэhөөр «Буряад хэлэнэй» стандартда тааруулан                         VIII классай буряад хэлэнэй   программа табигдаба.
       VIII классай буряад хэлэнэй программа соо буряад хэшээлэй гол удха болон шухала шэглэлнYYд хараалагдана. Эдэ шэглэлнYYдэй тон шухалань хадаа hургалга хYмYжYYлгэ хоерые тYрэлхи хэлэнэй хэшээлнYYдтэ нягта холбоотойгоор эмхидхэхэ гэhэн эрилтэ болоно. hурагшадай материалаa ойлгон абалгые эдэбхитэй болгохо арга методYYдые хэрэглэхэ, хэлэ шудалан Yзэлгые hонирхолтой болгохо хэрэгтэй. hурагшадые хYдэлгэжэ, өөрын дYршэлтэй болгохо шухала: эндэ хамагай тYрYYн hургуулиин учебнигYYд ба элдэб словарьнууд хэрэглэдэхэ байна. МYн тиихэдэ hурагшадые эдэбхитэй болгохо хэрэгтэ техническэ элдэб хэрэгсэлнYYдые ашаглан хэрэглэхэ шухала.

Программын зорилгонууд:

         ТYрэлхи хэлэндэ, тэрэнэй YYргэдэ hурагшадай hонирхолые саг Yргэлжэ дээшэлYYлжэ, тон дуратайгаар хYмYYжYYлхэ шухала. Тиигэхын тула буряад хэлэнэй баялигые, тэрэнэй уран   аргануудые – зэргэсYYлгэ, эпитет, метафора гэхэ мэтые – хэшээлдээ хэрэглэхэ, тэдэниие hурагшадай хэлэлгэдэ хэрэглYYлжэ hургаха. Тиигэхэтэеэ хамта тYрэлхи хэлэ заахадаа, hурагшадта гYнзэгы, бата бэхи эрдэм болбосорол олгохо хэрэгтэй. Буряад хэлэ заахадаа, багша болбол теоретическэ асуудалнуудта тусхай анхарал хандуулха, hурагшадай теоретическэ мэдэсэнYYдые элдэб янзын шYYлбэри хэхэдээ элирYYлхэ.
           ТYрэлхи  хэлые литературатайнь, мYн баhа бэшэ предмедYYдтэй  нягта холбоотойгоор зааха хэрэгтэй, тиихэдээ литературын хэшээлдэ Yзэhэн уран зохеолой хэлэ, бэшэ предмедYYдэй олон ондоо ойлгосонуудые  буряад хэлэнэй хэшээлнYYдтэ Yргэнөөр хэрэглэхэ хэрэгтэй.
       ТYрэлхи хэлэнэй хэшээлдэ хэлэлгэ хYгжөөлгэ хадаа иимэнYYд гол шэглэлтэй:
1. литературна хэлэндэ hургалга;
1. hурагшадай Yгын нөөсые болон мэдYYлэл зэхеолгые баяжуулга;
1. холбоо хэлэлгэдэ hуралга;
1. уран гоеор уншалга да hургалга;
VIII классай буряад хэлэнэй программын бYридэл ба байгуулга:
  
·  Дабталга 
· Холбоо YгэнYYд
· МэдYYлэлнYYд
· МэдYYлэлэй шухала гэшYYд
· МэдYYлэлэй юрын гэшYYд
· Нэгэ тYрэл гэшYYдтэй мэдYYлэлнYYд
· Хандалгатай, оролто YгэнYYдтэй, междометинYYдтэй мэдYYлэлнYYд
· Тусгаарлагдаhан гэшYYдтэй мэдYYлэлнYYд
· Обородуудтай мэдYYлэлнYYд
· Сэхэ ба өөршэлэн хэлэлгэ
· Дабталга 
· Холбоо хэлэлгэ хYгжөөлгэ

hуралсалай Yзэхэ  саг: долоон хоногто 2 час (жэлдэ 68 час)
VIII классай буряад хэлэнэй программа жэлэй 68 час (долоон хоногой 2 дахин) соо Yзэхөөр тYсэблэгдэнхэй. МYн тиихэдэ 4 шалгалтын ажал (диктант) ба практическа ажалнууд Yнгэргэгдэхөөр хараалагдана.

Промежуточна аттестациин формонууд:
       hуралсалай четверть бYриин ба hуралсалай жэлэй эсэстэ дYн гаргагдахын тула , шалгалтын диктант Yнгэргэгдэхэ еhотой.  МYн тиихэдэ раздел бYхэнэй hYYлээр элдэб практическа ажалнууд хараалагданхай.
 








Стандарт основного общего образования 
по бурятскому языку и литературе
I.ТYрэлхи хэлэ заалгын зорилгонууд.
    hургуулиин шухала зорилгонь хадаа ургажа ябаа Yетэндэ эрдэм болбосоролой Yндэhэ hууриие гYнзэгыгоор ба бата бэхеэр Yгэхэ, тэдэниие практика дээрээ хэрэглэхэ дадалтай ба шадабаритай болгохо, материалистическэ Yзэлгэтэйгөөр хYмYYжYYлхэ гэhэн юм.
1. hурагшадай тYрэлхи хэлэ Yзэлгэ хадаа оршон тойронхи ажабайдалые ойлгоходонь, мYн ород хэлэ болон бэшэшье предмедYYдые Yзэхэ хэрэгтэнь ехэ туhа хYргэдэг.
Гадна hурагшадые болбосоруулха, хYмYYжYYлхэ хэрэгтэ туhалха арга боломжотой. Ушар тиимэhээ тYрэлхи хэлэнэй YYргые саашань улам дээшэлYYлхэ, энэ предмедэй заалгые, хэшээл бYхэнэй Yрэ дYнгые hайжаруулха шухала.
1. VIII классай буряад хэлэнэй программа соо буряад хэшээлэй гол удха болон шухала шэглэлнYYд хараалагдана.  Эдэ шэглэлнYYдэй тон шухалань хадаа hургалга хYмYYжYYлгэ хоерые тYрэлхи хэлэнэй хэшээлнYYдтэ нягта холбоотойгоор эмхидхэхэ гэhэн эрилтэ болоно.
1. ТYрэлхи хэлэндэ, тэрэнэй YYргэдэ hурагшадай hонирхолые саг Yргэлжэ дээшэлYYлжэ, тон дуратайгаар хYмYYжYYлхэ шухала. Тиигэхын тула буряад хэлэнэй баялигые, тэрэнэй уран аргануудые – зэргэсYYлгэ, эпитет, метафора гэхэ мэтые – хэшээлдээ хэрэглэхэ,тэдэниие hурагшадай хэлэлгэдэ хэрэглYYлжэ hургаха. Тиигэхэтэеэ хамта тYрэлхи хэлэ заахадаа, hурагшадта гYнзэгы, бата бэхи эрдэм болбосорол олгохо хэрэгтэй. 
1. Буряад хэлэ заахадаа, багша болбол теоретическэ асуудалнуудта тусхай анхарал хандуулха: абяанай болон Yгын анализда, Yгын бYридэлдэ, хэлэлгын хубинуудта, мэдYYлэл соохи YгэнYYдэй холболгодо, мэдYYлэлэй байгуулгада, бэшэгэй дYримYYдтэ, сэглэлтын тэмдэгYYдтэ гэхэ мэтэ. hурагшадай теоретическэ мэдэсэнYYдые элдэб янзын шYYлбэри хэхэдэ э элирYYлхэ.
1. Багшын шухала зорилгонуудай нэгэниинь хадаа hурагшадые алдуугYйгоор, зYбөөр бэшYYлжэ hургаха болоно. Бэшэгэй дYримYYдые, сэглэлтын тэмдэгYYдые Yзэхэдөө, hурагшад зYбөөр ойлгоод, тэдэнээ алдуугYйгөөр хэрэглэжэ hураха еhотой.
1. ТYрэлхи хэлые литературатайнь нягта холбоотойгоор зааха хэрэгтэй. Тиихэдээ литературын хэшээлдэ Yзэhэн уран зохеолой хэлэ, найруулга, холбоо YгэнYYд, оньhон болон хошоо YгэнYYд, зэргэсYYлгэнууд, зохид мэдYYлэлнYYд, богонихон текстнYYд гэхэ мэтые буряад хэлэнэй хэшээлнYYдтэ Yргэнөөр хэрэглэхэ шухала.
1. ТYрэлхи хэлэ, литературын хэшээлнYYдтэ хэлэлгэ хYгжөөлгэдэ хараалагданхай. Тиимэhээ изложени болон сочинени бэшэлгэ, хөөрэжэ hургалга  гэхэ мэтэ хYдэлмэринYYд дYYргэгдэхэ еhотой.
1. Буряад хэлэ Yзэлгэ бэшэ предмедYYдые Yзэлгэтэй нягта холбоотой. Буряад хэлэн дээрэ тYшэглэн, ород хэлэнэй олон ойлгосонуудые hурагшадта ойлгуулжа, хоердохи хэлэндэнь hургаха зэргэтэй.

 II. Хэлэлгэ хYгжөөлгэ.
     Буряад хэлэнэй грамматика Yзэлгэ хадаа hурагшадай ухаан бодолые дээшэлYYлхэ, тэдэнэй хэлэлгэ хYгжөөхэ зорилготой. Энэ хYдэлмэри бYхы хэшээлнYYдтэ бэелYYлэгдэхэ еhотой.
     ТYрэлхи хэлэнэй хэшээлдэ хэлэлгэ хYгжөөлгэ хадаа иимэнууд гол шэглэлтэй байха, гэбэл:
1. Литературна хэлэндэ hургалга. Абяануудые, YгэнYYдые, мэдуулэлнYYдые зYбөөр нэрлэхэ, YгYYлхэ, интонацитайгаар хэлэхэ, уншаха болоно. МYн тиихэдэ, мэдYYлэл соо хэрэглэгдэhэн YгэнYYд hуури байраяа зYбөөр олоhон, удхынгаа талаар тон тааранги байха еhотой. Литературна хэлэндэ hурагшадые hургажа байхадаа, багша болбол тэдэнэй нютагай хэлэнэй алдуунуудые усадхажа байха зэргэтэй. 
1. hурагшадай Yгын нөөсые болон мэдYYлэл зохеолгые баяжуулга. hурагшадай уншахада, бэшэгэй хYдэлмэринYYдые дYYргэхэдэнь, хYшэр удхатай YгэнYYдыень ойлгуулжа хэрэглYYлхэ шухала. Словарна хYдэлмэри хэхэдээ, hурагшад шэнэ Yгые ажаглаха, тэрэниие словарь соо бэдэржэ, удхыень зYбөөр хэрэглэжэ, мэдYYлэл зохеожо hураха уялгатай.
1. Холбоо хэлэлгэдэ hургалга. hурагшад болбол буряад хэлэнэй грамматика Yзэжэ байхадаа, упражнени дYYргэхэдээ, изложени болон сочинени бэшэхэдээ, YгэнYYдэй удхые, тэдэнэй холбоое зYбөөр хэрэглэжэ hураха еhотой. Тиихэдээ тэдэнэр изложенин гY, али сочиненин темые зYбөөр шYYмжэлхэ, гол удхыень зYбөөр ойлгохо, тYсэб зохеохо. Тэрэнэйнгээ Yндэhөөр гуримтайгаар, хэлэнэй материал хэрэглэн, зохеолгоео бэшэхэ.
Изложени гY, али сочинениин текст болбол хYмYYжYYлгын олон таладань таараhан байха еhотой. Хэрбээ hурагшадай дуратай темэдээ өөhэдөө изложени болон сочинени бэшээ hаань, багша болбол ажал хYдэлмэридэ Yнэн сэхээр хандалга, Эхэ ороной тYлөө баатаршалга, Yнэн сэхэ ябадал, даажа абаhан юумэндээ харюусалгатайгаар хандалга гэхэ мэтэ тухай хэлэжэ Yгэхэ болоно.
hурагшадай хөөрэлгэдэ (монологическа, диалогическа) тусхай анхарал хандуулха.
hурагша болбол хараhан киногоо, уншаhан номоо, hонирхоhон юумэеэ эли тодоор, hонирхолтойгоор хөөрэжэ шадаха еhотой.
МYн тиихэдэ хоер hурагшад хоорондоо зохидхоноор хөөрэлдэжэ hураха уялгатай. Дээрэ хэлэгдэhэн шэглэлнYYд хадаа hурагшадые аман болон бэшэмэл хэлэлгэдэ hургаха гэhэн зорилготой.
Хэлэлгэ хYгжөөлгэтэй уран гоеор уншалга, мэдYYлэлэй интонаци ажаглалга нягта холбоотой.
1. Уран гоеор уншалга. Холбоотой текстые hурагшад уран гоеор уншаха дадалтай, шадабаритай болохо еhотой. Буряад хэлэнэй урогто уранаар уншалгын дYршэлнYYдые хYгжөөлгэдэ анхаралаа ходо табидаг байха хэрэгтэй. 
Хэлэлгэ шагнаха шадабари hурагшадта хYгжөөхэ хYдэлмэри (Yгэ тодоор YгYYлхэ, удаан ба тYргэн YенYYдые илгаруулха, мэдYYлэлнYYдэй эхи ба hYYл, дуугаа шангадхаха, намдуу болгон дараха, удхын сохилто илган олохо) уранаар уншалгын хэшээлнYYдhээ уридшалан хэгдэхэ байна.
Уранаар уншалгын дYй дYршэлые хYгжөөхэ хэрэгтэ хэлэлгын аялга (интонаци) ажаглаха аргатай болгодог синтаксисэй урогуудые Yнгэргэхэдэ, тусгаар удха шанартай байна. Синтаксис шудалан Yзэхэ зуураа, hурагшад аялга сэглэлтэ хоерой хоорондоо тудалдахагYй ушарнуудые тодоруулан абадаг, уранаар уншаха упражненинYYдые дYYргэдэг. 
Уранаар уншалгын дYршэлнYYд буряад хэлэнэй ба литературын хэшээлнYYдтэ саг Yргэлжэ бэхижYYлэгдэхэ еhотой. Тиигэхын тула холбоотой текстнYYдые хэрэглэхэ хэрэгтэй.

III.   VIII  класста Yзэхэ программын бYридэл ба байгуулга.
  
1.  Дабталга 
2. Холбоо YгэнYYд
3. МэдYYлэлнYYд
4. МэдYYлэлэй шухала гэшYYд
5. МэдYYлэлэй юрын гэшYYд
6. Нэгэ тYрэл гэшYYдтэй мэдYYлэлнYYд
7. Хандалгатай, оролто YгэнYYдтэй, междометинYYдтэй мэдYYлэлнYYд
8. Тусгаарлагдаhан гэшYYдтэй мэдYYлэлнYYд
9. Обородуудтай мэдYYлэлнYYд
10. Сэхэ ба өөршэлэн хэлэлгэ
11. Дабталга 
12. Холбоо хэлэлгэ хYгжөөлгэ

     hургуулида фонетикэ шудалан Yзэлгэ хадаа буряад хэлэнэй абяанай системын онсо зYйлнYYдые харуулха, литературна YгYYлбэриин нормые ба зYб бэшэлгын хэдэн олон дYримYYдые ойлгон абаха ябадалда туhалха зорилготой юм. Энэ hалбари шудалан Yзөөд байхадаа, hурагшад Yгэ сооhоо абяануудые илган оложо шадаха, абяан Yзэг хоерые худхахагYй болохо еhотой. Энэнь теоретическэшье, практическашье талаhаа ехэ шухала ба орфографида амжалтатай hайнаар hурахада заатагYй хэрэгтэй арга боложо Yгэнэ. Энэ зорилго бэелYYлхын тула фонетическэ разбор Yргэнөөр хэрэглэхэ хэрэгтэй.
    Лексикэ шудалан Yзэхэдөө, буряад литературна хэлэнэй Yгын баялиг тухай ойлгосо Yгэжэ, тэрэниие баяжуулха гол аргануудыень харууулха зорилго табигдана.
    Саашадаа лексикээр мэдээнYYд морфологи ба синтаксис шудалха Yедоо, жэшээлхэдэ, ямар нэгэн хэлэлгын хубиие  Yзэжэ байхадаа, синонимууд, антонимуудые тааруулан абалга, Yгын олон удхатай байдаг ушарые ажаглалга гэхэ мэтэ упражненинYYдые дYYргэхэдээ бэхижYYлэгдэнэ. Лексикээр саашанхи хYдэлмэридэ литературын урогуудшье (шудалан Yзэжэ байгаа зохеолой хэлэ анализлаха зуураа) шухала YYргэ дYYргэхэ еhотой.
     Yгын бYридэл ба Yгын бии бололгые hургуулида Yзэхэ зорилго хадаа Yгын удхата хубинуудынь болохо Yндэhэн ба суффиксын YYргэ тухай, YгэнYYдые холбодог арга зэбсэгынь болохо залгалтын YYргэ тухай ойлгосо hурагшадта Yгэхэ, Yгые гансал бYридэлөөрнь хубаажа шадаха бэшэ, мYн баhа ямар Yгэhөө хайшан гэжэ бии болоhыень ойлгуулха, буряад хэлэнэй Yгэ бии болгодог гол аргануудтайнь танилсуулха. Yгын буридэлөөр ба Yгэ бии бололгоор хэшээлнYYд практическа шэнжэтэй байха зэргэтэй.
    hурагшад синтаксис шудалан Yзэхэдөө, иимэ ойлгосонуудые бата бэхеэр мэдэжэ абаха еhотой: YгэнYYдэй холбоо, мэдYYлэл, мэдYYлэл доторхи YгэнYYдэй холбоо, мэдYYлэлэй шухала ба юрын гэшYYд, мэдYYлэлэй тусгаарлагдаhан гэшYYд, причастна ба деепричастна обородуудтай мэдYYлэлнYYд, простой ба сложно мэдYYлэлнYYдэй гол янзанууд. Синтаксис шудалан Yзэхэ зуураа хододоо хэлэлгын интонаци ажагладаг байха хэрэгтэй юм. Эдэ ажаглалнууд сэглэлтын дYй  дYршэлтэй болгохоhоо гадна, мYн баhа уранаар уншалгын дYй дYршэлтэй болохо ябадалда ехэ удха шанартай байна.
   Тодорхойлолго ба дYрим дээрэ хYдэлмэрилэлгэ грамматикын урогуудта ехэхэн hуури эзэлнэ. Грамматикын тодорхойлолгонуудые ба дYримYYдые сээжэлдэхэ гэhэн зорилготой бэшэшье hаань, тэдэниие сохом тодоор, удхыень ойлгожо, найруулан хэлэхэ эрилтэ hурагшадта табиха.
    Грамматикын урогуудта багша грамматическа шэнжэнYYдэй классификациие сээжэлдYYлхэ, механическаар дабтаха еhогYй юм. Шудалан Yзэжэ байгаа грамматическа категоринуудай гол шухала илгаануудые ойлгон, тэдэнэй хоорондохи адли ба ондоо зYйлнYYдыень мэдэжэ абаха зорилго табигдана. Хэлэнэй материал анализлахадаа, грамматикаар мэдэхэ болоhон теоретическэ мэдэсэеэ hурагшад өөпэдөө хэрэглэжэ, шудалан Yзэhэнөө хамтадхаха ба гуримшуулха юм. Эдэ бYгэдэ хадаа программа соо хараалагдаhан грамматическа дYримYYдые бата бэхеэр ойлгуулха хYдэлмэриин гол удхань болоно.
    Грамматикын hалбаринуудай (морфологи ба синтаксисэй) хоорондохи харилсаа холбоое хододоо хараада абаха гээшэ айхабтар шухала юм: морфологи шудалан Yзэхэ зуураа, синтаксисэй материал (сэглэлтын дYримYYдые), харин синтаксис шудалан Yзэхэ зуураа, морфологеор гол мэдээнYYдые (бэшэгэй дYримYYдые), дабталсаха хэрэгтэй.
   МYн тэрэшэлэн фонетикэ болон лексикэтэй грамматикын харилсаа холбоо хараада абтагдадаг байха еhотой. YгэнYYдые морфемэнYYдтэнь hалган хубаахадаа, Yзэгэй абяан, Yгын бYридэлые хараадаа абалсаха хэрэгтэй.
  Грамматика шудалан Yзэлгэ зYб бэшэлгын (орфографиин ба пунктуациин) дYримYYдтэй илангаяа нягта холболдоно. Тиибэшье гансал орфографиин ба пунктуациин дYримYYдые миил мэдэхэдээ, зYбөөр, алдуугYйгөөр бэшэдэг болодоггYй гээшэ. 
   Энээнhээ гадна, шалгахань бэрхэтэй орфограммануудтай YгэнYYдые зYб бэшэлгын дYримYYдые хэрэглэхэ талаар Yдэр бYриин хYдэлмэри ябуулха хэрэгтэй. Энэ хYдэлмэри ябуулжа байхадаа, элдэб тYрэлэй диктант, грамматико-орфографическа шэнжэтэй упражненинYYдые хэрэглэхэ. ЗYб бэшэлгын гол дYримууд дээрэ hурагшадай анхаралые онсолон хандуулха гол шухала. Бэшэмэл хYдэлмэринYYдые сэгнэхэдээ, орфографическа ба пунктуационно ехэ ба бага алдуунуудые илгаруулха хэрэгтэй.
     Грамматикаар ба зYб бэшэлгээр хэшээлнYYдые Yнгэргэхэдөө, hурагшадайнгаа хэлэлгэ хYгжөөлгэтэй, Yгэ хэлэнэйнь баяжуулгатай, литературна хэлэнэй нормонуудые ба уранаар уншалгын дYршэлнYYдые ойлгожо абалгатай шадаал hаа холбуулха хэрэгтэй. Энэ зорилгоор грамматикын ба зYб бэшэлгын урогуудта элдэб упражненинYYдые, жэшээлхэдэ, Yгын холбуулалануудые, тусхай темэдэ (тэрэ тоодо зурагааршье) мэдYYлэлнYYдые, тYшэг болохо YгэнYYдээр текст зохеолго, грамматико-стилистическэ даабаринуудтайгаар хэмжээгээрээ багашаг найруулга, Yгтэhэн жэшээгээр хэрэгэй саарhануудые (жэшээлхэдэ, гуйлта, мэдYYлгэ, найдалга, Yнэмшэлгэ, расписка, гэхэ мэтэ) бэшэжэ hураха еhотой.
IV. hурагшадые эдэбхитэйгээр hурахыень hуралга.
    hурагшадай материалаа ойлгон абалгые эдэбхитэй болохо арга методYYдые хэрэглэхэ, хэлэ шудалан Yзэлгые hонирхолтой болгохо хэрэгтэй.
   Эндэhээ уламжалан буряад хэлэ шудалха хэшээлнYYдэй шухала хэрэгтэйе, Yгэ хэлэнэйнгээ улам бYри баян боложо байhыень, уранаар уншаха дYй дYршэлэйнгээ улам бури hайжаржа байhыень, холбоо хэлэлгынгээ хYгжэжэ байhыень hурагшад өөпэдөө мэдэхэ еhотой. Эндэ  элдэб грамматическа наадануудые хэрэглэлгэ хадаа hурагшадай хэлээр hонирхохо ябадалда туhа боложо Yгэхэ.
   Хэрбээ hурагшад багшынгаа хэлэhые шагнаад, шудалан Yзэhэнөө hэргэг дабтаад, мYн грамматикын дYримYYдые ажагладаг, тэдэнэйнгээ ушар удхыень ойлгодог, зэргэсYYлдэг, мэдэжэ абаhанаа бодото хэрэг дээрэ хэрэглэдэг боложо байбал, тэдэнэр тYрэлхи хэлэеэ бYри hайнаар мэдэдэг болохо. hурагшадые хYдэлгэжэ, өөрын дYршэлтэй болгохо шухала. Эндэ хамагай тYрYYн hургуулиин учебнигYYд ба элдэб словарьнууд хэрэглэгдэхэ байна. Гадна тэдэниие тYсэб зохеожо, уншаhанаа тYсэбэй еhоор хөөрэжэ Yгэхэ, учебник сооhоо хэрэгтэй материалаа илган абаха, таблица зохеохо гэхэ мэтэ hургаха хэрэгтэй.
    hурагшадые эдэбхитэй болгохо хэрэгтэ техническэ элдэб хэрэгсэлнYYдые ашаглан хэрэглэхэ туhатай байха. hурагшад  хараhан кинофильмын Yндэhөөр аман ба бэшэмэл изложени ба сочинени бэлдэхэ. Абяа бэшэдэг магнитофон, фонограф гэхэ мэтэ аппарадууд хэлэлгын абяа ажаглалга hурагшадай хэлэлгэдээ анхаралтайгаар хандадаг болохо хэрэгтэ туhална. Магнитофоной лентэ дээрэ бэшэгдэhэн hурагшадай хэлэhэн YгэнYYдые хэhэг хэhэгээр дахин дуугарган табиhанайнгаа hYYлдэ шYYмжэлэн хэлсэдэг байхада, аша туhатай байдаг.

V.  Хэшээлhээ гадуур хYдэлмэри. Буряад хэлэ ойлгожо абалгада хэшээлнYYдэй хажуугаар урокhоо гадуур хYдэлмэри ехэ YYргэ дYYргэхэ еhотой.
    Хэшээлhээ гадуурхи элдэб занятинууд хадаа тYрэлхи хэлэндэ hурагшадай hонирхол дээшэлYYлхэ, хэлэлгынь культура hайжаруулха, эрдэм мэдэсыень Yргэдхэхэ ба гYнзэгырYYлхэ зорилготой юм. Эдэ хYдэлмэринYYдэй удхань ба тYхэл маягынь hургуули бYхэнэй бодото байдал дээрэhээ дулдылан тодорхойлогдоно.
    hурагшадай зохеохо абьяас элирYYлхэ ба хYгжөөхэ, уран зохеолой ажалда хабаадалсаха талаар урогhоо гадуур хYдэлмэринYYд ехэ туhатай. Грамматическа нааданууд хYмYYжYYлхэ ба юумэ ойлгон абаха ябадалда туhа хYргэнэ. Эндэ нааданай оньhон YгэнYYдые, грамматическа лото, ребус, чайнворд, кроссворд гэхэ мэтэ hурагшадаар зохеолгожо болоно.
    Хэшээлhээ гадуур хYдэлмэри элдэб янзын байха ушартай: кружогууд, бYлгэмYYд, конкурснууд ба олимпиаданууд, тусхай темэдэ зорюулhан утреннигууд ба YдэшэнYYд, буряад хэлэнэй булан байгуудга, буряад хэлэндэ хэлэнэй эрдэмтэдтэ, hурагшадай хэлэлгын культурада зорюулhан тусхай ханын hонин ба бюллетень гаргалга, телевизор ба радио дамжуулга хараад ба шагнаад, тэрэнээ шYYмжэлэн хэлсэлгэ г.м. байжа болоно.








ПРОГРАММЫН БАЙГУУЛГА БА УДХа
VIII КЛАСС (68 час)
Дабталга (5 час)
Холбуулал (3 час)
    Холбоо YгэнYYд, тэдэнэй илгарал. Холбоо YгэнYYдые хэлэлгэдээ зYбөөр хэрэглэжэ hуралга. Олон янзын (синонимичнэ) холбоо YгэнYYдые хэлэлгэдээ хэрэглэхэ шадабаритай болголго.
МэдYYлэлнYYд (4 час)
        Олон янзын (юрэ хөөрэhэн, асууhан, идхаhан, шангадхаhан) мэдYYлэлнYYд. Тэдэнэй илгаанууд ба сэглэлтын тэмдэгYYд. Удхын сохилто. Удхын сохилто ба YгэнYYдэй hуури байра хэрэглэжэ, мэдYYлэлэй шухала Yгэ илгаруулан хэлэжэ hуралга.
Юрын мэдYYлэл (3 час)
        Юрын  ба  орео мэдYYлэл тухай ойлгосо. МэдYYлэл соохи YгэнYYдэй холбоо. МэдYYлэлэй гэшYYд. Юрын мэдYYлэлнYYдэй илгарал. Дутуу мэдYYлэл.
МэдYYлэлэй шухала гэшYYд (5 час)
     НэрлYYлэгшэ, тэрэнэй гаралга. НэрлYYлэгшые заагша.
     Хэлэгшэ, тэрэнэй гаралга. Нэрэ хэлэгшэ ба глагол хэлэгшэ. Хэлэгшын холболто. НэрлYYлэгшэ хэлэгшэ хоёрой хоорондо зурлаа табилга.
     НэрлYYлэгшэ хэлэгшэ хоёрые холбоhон Yгын Yгы байхадань, тэрэниие зYбөөр хэлэлгэ, уншалга.
МэдYYлэлэй юрын гэшYYд (7 час)
        Элирхэйлэгшэ, тэрэнэй гаралга. Хабсаргалта, тэрэнэй илгарал.
        Нэмэлтэ. Сэхэ ба косвенно нэмэлтэ.
        Ушарлагша, тэрэнэй илгарал. МэдYYлэл соохи YгэнYYдэй байра.
        Юрын гэшYYдые хэлэлгэдээ зYбөөр хэрэглэжэ hуралга. Нэмэлтэ, элирхэйлэгшын орондо таараха синонимуудые хэрэглэлгэ.
                      Нэгэ тYрэл гэшYYдтэй мэдYYлэлнYYд (6 час)
        Нэгэ тYрэл гэшYYдэй илгаанууд.
        Холбоhон, зYрилдYYлhэн, илгаhан холболто YгэнYYдээр   холболдоhон нэгэ тYрэл гэшYYд.
        Дуунай аялгаар холболдоhон нэгэ тYрэл гэшYYд.
        Хэдэн зэргэлээ нэгэ тYрэл гэшYYдтэй мэдYYлэлнYYд.
        Нэгэ тYрэл гэшYYдтэй мэдYYлэл доторхи хамтадхаhан YгэнYYд. Хамтадхаhан YгэнYYдтэй нэгэ тYрэл гэшYYдэй сэглэлтын тэмдэгYYд.
        Нэгэ тYрэл гэшYYдтэй мэдYYлэлнYYдые нугалбаритайгаар хэлэжэ hуралга. Эдэ мэдYYлэлнYYдтэ сэглэлтын тэмдэгYYдые зYбөөр табиха шадабаритай болголго.
       
Хандалгатай, оролто YгэнYYдтэй,
междометинYYдтэй  мэдYYлэлнYYд (4 час)
        Хандалга тухай Yзэhыень дабталга.
        МэдYYлэл дотор хандалгын hуури. Хандалгые дуунайнгаа аялгаар илгалга ба хандалгын сэглэлтын тэмдэгYYд.
        Оролто YгэнYYдтэй мэдYYлэлнYYд, оролто мэдYYлэлнYYд. 
        Оролто YгэнYYдые ба оролто мэдYYлэлнYYдые дуунайнгаа аялгаар илгалга.
        Оролто YгэнYYдэй сэглэлтын тэмдэгYYд, оролто мэдYYлэлнYYдые запятой, зурлаа, хаалтаар илгалга.
        Хэлэhэн hанал бодолдоо хандалгаяа оролто YгэнYYдэй туhаар гарган харуулжа шадалга.
        Хандалгатай, оролто YгэнYYдтэй, междометинYYдтэй мэдYYлэлнYYдые зYб нугалбаритайгаар хэлэхэ шадабаритай бололго. Эдэ мэдYYлэлнYYдтэ сэглэлтын тэмдэгYYдые табиха шадалтай болголго.
                   Тусгаарлагдаhан гэшYYдтэй мэдYYлэлнYYд (4 час)
        Тусгаарлалга тухай ойлгосо. Тусгаарлагдаhан гэшYYдые дуунайнгаа аялгаар илгалга.
        Хабсаргалта тусгаарлалга, тэрэнэй сэглэлтын тэмдэг.
        МэдYYлэлэй гэшYYдые, тодо болгоhон YгэнYYдые тусгаарлалга.
        Тусгаарлалгын сэглэлтын тэмдэгYYд.
        Тусгаарлалгатай, хабсаргалтатай мэдYYлэлнYYдые нугалбаритайгаар хэлэжэ, уншажа hуралга.
        Тусгаарлагдаhан гэшYYдтэй мэдYYлэлнYYдые зYбөөр YгYYлхэ шадабаритай болгохо. Иимэ мэдYYлэлнYYдые алдуугYйгөөр бэшэхэ дадалтай болгохо.
                            Дахуулалтай мэдYYлэлнYYд (8 час)
        Юрын ба бэеэ дааhан причастна болон деепричастна обородуудтай мэдYYлэлнYYд. Тэдэнэй аялга нугалбари ба сэглэлтын тэмдэгYYд.
                           Сэхэ ба өөршэлэн хэлэлгэ (4 час)
        Сэхэ хэлэлгэ тухай Yзэhыень дабталга.
        Сэхэ ба өөршэлэн хэлэлгэ. Сэхэ хэлэлгын дунда байhан авторай YгэнYYд. Сэхэ хэлэлгэтэй мэдYYлэлнYYдэй дунда дуунай аялга ба сэглэлтын тэмдэгYYд. 
        Цитата ба тэрэнэй сэглэлтын тэмдэгYYд.
        Сэхэ болон өөршэлэн хэлэлгые аялга нугалбаритайгаар хэлэжэ hуралга. Иимэ мэдYYлэлнYYдые алдуугYйгөөр бэшэхэ дадалтай болголго.
Дабталга (5 час)
     Юрэ хөөрэhэн ба асууhан мэдYYлэлнYYдэй илгаанууд. Тэдэнэй олон янза байhаниинь. Олон янзын союзуудаар холболдоhон нэгэ тYрэл гэшYYд.
Нэгэ тYрэл гэшYYдтэй мэдYYлэлнYYдэй аялга нугалбари.
Хандалгатай мэдYYлэлнYYдые дуунайнгаа аялгаар илгалта, тэдэнэй сэглэлтын тэмдэгYYд. Тусгаарлалгатай мэдYYлэлнYYдые дабталга.
Холбоо хэлэлгэ хYгжөөлгэ (10 час)
        БYхэли зохёолой гY, али тэрэнэй али нэгэ бYлэгэйнь удхада дYтэрхыгөөр, синтаксисэйнгээ талаар бYри сложно (дэлгэрэнгы простой мэдYYлэлнYYдтэй) текстнYYдые удхадань дYтэрхыгөөр хөөрэлгэ ба изложени бэшэлгэ.
        БYхэли зохёолой гY, али тэрэнэй али нэгэ удха тухай өөрынгөө hанал бодомжо харуулангаа, хуряангыгаар аман хөөрэлгэ ба изложени бэшэлгэ.
        Уншаhан зохёолой удхада табигдаhан асуудалнуудта элдэб цитата, баримтатай дэлгэрэнгы харюунуудые бэшэлгэ.
        Урид зохёоhон тYсэбэй ёhоор литературна геройнуудта (ганса геройдо гY, али зэргэсYYлhэн) характеристикэ бэшэлгэ (жэшээнь: Хэшэгтэдэ, Мэргэндэ г. м.). “Мэргэн” комеди ба “Энхэ-Булад баатар” драмын геройнуудта аман Yгөөр гY, али бэшэмэлээр характеристикэ Yгэлгэ. Кинофильмын, спектаклиин ба уран зохёолой ямар нэгэн герой тухай (hурагшадай hайхашааhан герой тухай) зохёолго бэшэлгэ.
        Юрын байгуулгатай сложно мэдYYлэлнYYдhээ бYридэhэн хөөрэн харуулhан рассказуудые ородhоо буряад хэлэн дээрэ оршуулга.
        Хотын гY, али тосхоной соёлой эмхи зургаанууд тухай темэдэ зураглан харуулгын зYйлнYYдтэйгээр аман ба бэшэмэл зохёолго бэшэлгэ.
        hайндэр гY, али hурагшадай амаралта тухай аман ба бэшэмэл хөөрөөн (жэшээлхэдэ, “hайндэрые гY, али каникулай YдэрнYYдые яажа Yнгэргөөбиб?”)
        Ариг сэбэрые сахилга, физкультура, спорт тухай темэнYYдтэ бодомжолгын зYйлнYYдтэйгээр аман ба бэшэмэл зохёолго бэшэлгэ (жэшээлхэдэ, “Минии Yдэрэй заршам”, “Санын спортдо юундэ дуратайбиб?”).
        Ямар нэгэ Yйлэдбэриин объект зураглан бэшэлгэ (“Манай hургуулиин столярна мастерской” г. м.).
        Литературын ном соохи статьягай удхые богонихоноор (конспект) бэшэлгэ. Уншаhан номдоо аннотаци бэшэлгэ. Газетэдэ статья бэшэлгэ.
        Ямар нэгэн хYдэлмэриин дYYргэлтэ тухай тоосоото харюу (отчет) бэшэлгэ.
hурагшадай шухала шадабари ба дадал.
        hурагшад наймадахи класс дYYргэхэдээ, иимэнYYд шадабаритай ба дадалтай болохо гэбэл:
        Синтаксическа шYYлбэри хэхэ (холбоо YгэнYYдэй шухала болон юрын гэшYYдтэй, сэхэ хэлэлгэтэй мэдYYлэлнYYдтэ). Нэгэ тYрэл гэшYYдтэй, хандалгатай, оролто YгэнYYдтэй мэдYYлэлнYYдые зохёохо. Тиихэдээ синтаксическа синонимуудые таараха газартань хэрэглэхэ. 
        Литературна хэлэн дээрэ хөөрэхэ ба бэшэхэ.
        V—VIII классуудта Yзэhэн бэшэгэй дYримYYдые мэдэхэ, бэшэлгэдээ зYбөөр хэрэглэжэ шадаха.VII—VIII классуудта Yзэhэн сэглэлтын тэмдэгYYдые зYбөөр мэдYYлэлнYYдтээ табиха (нэгэ тYрэл гэшYYдтэй, хандалгатай, оролто YгэнYYдтэй, ушарлагшануудтай, сэхэ болон өөршэлэн хэлэлгэтэй мэдYYлэлнYYдтэ). НэрлYYлэгшэ хэлэгшэ хоёрой хоорондо тире табиха.Текстын найруулга зYбөөр элирхэйлхэ.

	№
	Yзэгдэхэ материал
	Yзэхэ саг
	Yзэхэ Yдэр
	Yзэhэн Yдэр
	МетодYYд 
	Практическа ажал
	Понятийна минимум
	Гэрэй даабари

	1
2

	Дабталга. Фонетикэ, лексикэ, Yгын бYридэл
	2 час
	
	
	Тайлбарилан хөөрэлгын
	Упр.4,6, 7
	Фонетикэ, лексикэ, Yгын бYридэл
	Упр.11

	3
4
5
	Хэлэлгын хубинуудые дабталга
	3 час
	
	
	Тайлбарилан хөөрэлгын
	Упр.18,19,21,26
	Хэлэлгын хубинууд
	Упр.36,41

	6

	Шалгалтын диктант
	1 час
	
	
	Шалгалтын ажал
	Диктант, стр. стр. 41 «Дайсад ехэ гээшын бэхижуулгэ ..»
	Тусхай даабари
	Дабтаха 

	7
	«Зунай амаралта» найруулга
	1 час
	
	
	Тайлбарилан хөөрэлгын
	Найруулга бэшэлгэ
	Амаралта 
	Бэшэхэ 

	8
9
	Холбуулал, тэрэнэй илгаа
	2 час
	
	
	Тайлбарилан хөөрэлгын
	Упр.46,52.5
	Холбуулал
мэдYYлэл
	Упр54

	10
11
	СYлөө ба тогтомол холбуулалнууд
	2 час
	
	
	Тайлбарилан хөөрэлгын
	Упр.53
Ш YYлбэри 
	СYлөө  тогтомол 
	Упр.59

	12
	Холбуулалнуудые зYбөөр хэрэглэжэ hуралга
	1 час
	
	
	Тайлбарилан хөөрэлгын
	ШYYлбэри 
	
	Упражнени

	13
14
15
	МэдYYлэлнYYд, тэдэнэй илгаанууд ба сэглэлтын тэмдэгYYд.
	3 час
	
	
	Тайлбарилан хөөрэлгын
	Упр.64,65
	Хөөрэhэн асууhан идхаhан
	Упр.72

	16
	Четвертин дYн гаргалга. Шалгалтын диктант.
	1 час
	
	
	Шалгалтын ажал
	Диктант 
стр.41 «Буряад уран дархашуулай…»
	Угалза 
	Дабтаха 

	17
	Удхын сохилто.
	1 час
	
	
	Хөөрэлгын  
	Упр.83
	Удхын сохилто
	Упр.77

	18
19
	Юрын ба орео мэдYYлэлнYYд тухай ойлгосо.
	2 час
	
	
	Хөөрэлгын
	Упр.80
	Юрын 
орео
	Упр.73

	20
21
	Юрын мэдYYлэлэй илгаа
	2 час
	
	
	Хөөрэлгын
	Упр.75
	Нэгэ, хоер бYридэлтэ
	Упр.87

	22
23
	Зохеолой  удхаар текстэдэнь д Yтөөр найруулга бэшэлгэ
	2 час
	
	
	Тайлбарилан хөөрэлгын
	Найруулга бэшэлгэ
	
	Бэшэхэ 

	24
	МэдYYлэлэй шухала гэшYYд. НэрлYYлэгшэ, нэрлYYлэгшын заагша.
	1 час
	
	
	Тайлбарилан хөөрэлгын
	Упр.91
	Нэрл YYлэгшэ 
	Упр.96

	25
26
	Хэлэгшэ, тэрэнэй гаралга. Нэрэ хэлэгшэ ба Yйлэ хэлэгшэ.
	2 час
	
	
	Тайлбарилан хөөрэлгын
	Упр.102
	Хэлэгшэ 
	Упр.98

	27
	НэрлYYлэгшэ хэлэгшэ хоерой хоорондо зурлаа табилга. Холбоhон Yгын Yгы байхадань, тэрэниие зYбөөр хэлэлгэ, уншалга.
	1 час
	
	
	Тайлбарилан хөөрэлгын
	Упр.94
	Зурлаа 
	Упр.95

	28
29
	Урид зохеоhон тYсэбэй еhоор характеристикэ бэшэлгэ
	2 час
	
	
	Тайлбарилан хөөрэлгын
	Характеристикэ бэшэлгэ
	Характеристикэ 
	Бэшэхэ 

	30
	Шалгалтын диктант
	1 час
	
	
	Шалгалтын ажал
	Диктант, стр. 43
«Табан хушуу мал»
	Даабари - ШYYлбэри 
	Дабтаха 

	31
32
	МэдYYлэлэй юрын гэшYYд. Элирхэйлэгшэ, тэрэнэй гаралга. Хабсаргалта.
	2 час
	
	
	Тайлбарилан хөөрэлгын
	 Упр.114,117
	Элирхэйлэгшэ, хабсаргалта
	Упр.120

	33
34
	Нэмэлтэ. Сэхэ ба косвенно нэмэлтэ.
	2 час
	
	
	Тайлбарилан хөөрэлгын
	Упр.124
	Сэхэ, косвенно нэмэлтэ
	Упр.128

	35
36
	Ушарлагша, тэрэнэй илгарал.
	2 час
	
	
	Тайлбарилан хөөрэлгын
	Упр.133
	Ушарлагша 
	Упр.137

	37
	МэдYYлэлэй гэшYYдээр шYYлбэри.
	1 час
	
	
	Шалгалтын ажал 
	Упр.127,126
	ШYYлбэринYYд
	Упр.122

	38
	 Ородhоо  буряад хэлэн дээрэ оршуулга
	1 час
	
	
	Тайлбарилан хөөрэлгын
	Оршуулга 
	Оршуулга 
	Бэшэхэ 

	39
40
	Нэгэ турэл гэшYYдтэй мэдYYлэлнYYд, тэдэнэй илгаа. Союзуудай хYсөөр холболдоhон нэгэ тYрэл гэшYYд
	2 час
	
	
	Тайлбарилан хөөрэлгын
	Упр.148, 149,150
	Нэгэ тYрэл гэшYYд
	Упр.151,157

	41
42
	Дуунай  аялгаар холболдоhон нэгэ тYрэл гэшYYд. Хэдэн зэргэлээ нэгэ тYрэл гэшYYдтэй мэдYYлэлнYYд.
	2 час
	
	
	Тайлбарилан хөөрэлгын
	Упр.160
	ШYYлбэринYYд
	Упр.162

	43
	«Би элуур энхэ шэлэнэб!» найруулга - бодомжолго
	1 час
	
	
	Тайлбарилан хөөрэлгын
	Найруулга 
	Бодомжолго 
	Бэшэхэ 

	44
45
46
	 Мэд YYлэлэй тододхоhон  гэшYYд, тэдэнэй сэглэлтын тэмдэгYYд.
	3 час
	
	
	Тайлбарилан хөөрэлгын
	Упр. 168, 169
	Тододхоhон гэшYYд
	Упр.181

	47
	Хандалгатай мэдYYлэлнYYд
	1 час
	
	
	Тайлбарилан хөөрэлгын
	ШYYлбэринYYд 
	Хандалга 
	Уран зохеолhоо жэшээ оложо бэшэхэ

	48
	hургуулиин газетэдэ заметкэ бэшэлгэ.
	1 час
	
	
	Тайлбарилан хөөрэлгын
	Найруулан бэшэлгэ 
	Заметкэ 
	Бэшэхэ 

	49
	Шалгалтын диктант
	1 час
	
	
	Шалгалтын ажал
	Диктант, стр. 52, «Бабуу баабай»
	Тусхай  даабаритай
	Дабталга 

	50
	Оролто YгэнYYдтэй, оролто мэдYYлэлнYYдтэй юрын мэдYYлэл.
	1 час
	
	
	Тайлбарилан хөөрэлгын
	Упр. 194
	Оролто  YгэнYYд ба мэдYYлэлнYYд
	Упр. 198

	51

	Аянгалhан  YгэнYYдтэй мэдYYлэлнYYд.
	1 час
	
	
	Тайлбарилан хөөрэлгын
	Упр. 190, 197
	Аянгалhан  YгэнYYд
	МэдYYлэл зохеохо

	52

	Тусгаарлагдаhан гэшYYдтэй мэдYYлэлнYYд
	1 час
	
	
	Тайлбарилан хөөрэлгын
	ШYYлбэринYYд

	Тусгаарлалга 
	ШYYлбэринYYд


	 53
54
55
56
57
	Дахуулалтай  мэдYYлэлнYYд.
	5  час
	
	
	Тайлбарилан хөөрэлгын
	Упр.199, 200
Упр. 203,204
Упр.207, 211
	Причастна, деепричастна, юрын , бэеэ дааhан дахуулалнууд
	Упр.202
Упр.205
«Буряад  Yнэн» газетэhээ 3 жэшээ олохо

	58
	Сэхэ ба өөршэлэн хэлэлгэ
	1 час
	
	
	Тайлбарилан хөөрэлгын
	ШYYлбэринYYд

	Диалог 
	Х Yршымнай хөөрөөн - диалог

	59
	Уншаhан зохеолой удхада табигдаhан асуудалнуудта элдэб цитата баримталан, харюу  Yгэхэ.
	1 час
	
	
	Тайлбарилан хөөрэлгын
	Сээжээр ба бэшэмэл харюу  Yгэхэ 
	Цитата 
	Бэшэхэ 

	60
61
62
63
64
65
66
	Жэл соо Yзэhэнөө дабталга.
Холбуулал
МэдYYлэл
Юрын мэдYYлэл
Мэдуулэлэй шухала гэшYYд
МэдYYлэлэл юрын гэшYYд
Мэдуулэлэй нэгэ тYрэл гэшYYд
Мэуулэлэй гэшYYн болодоггYй ба тододхоhон гэшYYд
	

1  час
1 час
1 час

1 час

1 час

1 час
1 час
	
	
	Дабталга 
	Тестировани
зачет 
 шYYлбэринYYд
	
	Диктантда бэлдэхэ

	67
	hуралсалай ном соохи  Yг YYлэлэй удхые богонихоноор бэшэхэ (конспект)
	1 час
	
	
	Тайлбарилан хөөрэлгын
	Конспект 
	
	Бэшэхэ 

	68
	Шалгалтын ажал
	1 час
	
	
	Шалгалтын ажал
	Диктант, стр. 55, «Байгаалияа хамгаалая!»
	
	Дабтаха 


  

